
        
            
                
            
        

    
	Дашдоржийн Нацагдорж

	 

	ЗАХИДАЛ ӨРГӨДӨЛ

	 

	“Цагаан бамбарууш хэвлэлийн газар” Улаанбаатар хотноо 2006 онд эрхлэн хэвлүүлсэн "Дашдоржийн Нацагдорж Бүрэн зохиол - дэд дэвтэр" номоос

	 

	Цогт охин тэнгэр сангийн захиалгаар Цагаан бамбарууш хэвлэлийн газарт 2021 онд цахим хэлбэрт хөрвүүлэв.

	 

	[image: Image]

	 

	ЦАХИМ НОМЫН САН: www.e-nom.mn

	 




	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Д. НАЦАГДОРЖИЙН ЗАХИДАЛ ӨРГӨДӨЛ 

	Д. Нацагдоржийн захидал, өргөдлөөс хэвлэгдсэн нь ховор ажээ. Харин Дашдоржийн Нацагдоржийн "Бүрэн түүвэр" (2000)-ийн 538-539 дүгээр талд 1935 оны нэгдүгээр сарын 23-нд Шинжлэх ухааны хүрээлэнгийн тэргүүлэгчдэд бичсэн өргөдөл, мөн "Бүрэн түүвэр"-ийн 558 дугаар талд 1937 онд Шинжлэх ухааны хүрээлэнгийн дарга нарт бичсэн өргөдөл тус тус хэвлэгджээ. "Утга зохиол" сонины 1993 оны 18, 19 (1874) дүгээрт [Их Нацагдоржийн урьд өмнө хэвлэгдэн нийтлэгдээгүй хэсэг захидлыг Улсын архивын ажилтан М. Арслан манай сонины газарт ирүүлсэн хэмээн "Зохиолчдын ордонд, зохиолчдын орчинд" буланд мэдээлсэн билээ. Чингээд [Захидлыг Германы Лейпциг хотод тухайн үед сурч байсан хэсэг оюутныг төлөөлөн Д. Нацагдорж бичиж байсан нь ойлгогдох бөгөөд түүний кирилл үсгийн бичгийн хэв нь зүгшрээгүй болох нь илтэд ажиглагдана. Захидал бүрийг Германд сурч байсан оюутнуудыг хамаарагч Ишдорж даргад хэмээн хаяглаж, түүндээ бүхий л нөхцөл байдлаа цаг ямагт илтгэсэн шинжтэй нь харагдлаа...] гэсэн сонины газрын урдатгал үгтэйгээр 1927 оны 4 дүгээр сарын 6-нд Берлинээс Нацагдорж, Бат-Очир, Санжаа, Пагмадулам нарын нэр хавсран бичсэн нэгэн захидлыг нийтэлжээ.

	Мөн "Утга зохиол" сонины 1995 оны 2-3 дугаарт Нацагдорж, Пагма (Пагмадулам) нэрээр 1927 оны 9 дүгээр сарын 2-нд "Эрхлэгч Ишдорж танаа сонсгон мэдүүлэх нь" хэмээн эхэлсэн захидлыг хэвлүүлжээ.

	Эдгээр болон бусад захидлын хуулгыг Д. Нацагдоржийн музейд хадгалсныг Монгол улсын Соёлын гавьяат зүтгэлтэн, зохиолч Бөхийн Бааст авгай "Монголын уран зохиолын дээжис" (1996)-ийн XVII боть болох "Цаасан шувуу-1"-ийн 19-31 дүгээр талд хэвлүүлсэн билээ. Уул ботийн 16 дугаар талд буюу "Оршил"-ын төгсгөлд Б. Бааст зохиолч [Энэ номд Д. Нацагдоржийн Герман улсад суралцаж байхдаа Франц, Герман улсад суралцаж байсан Монгол багачуудын хувь заяаг шууд хариуцаж байсан Ишдоржид, Нацагдорж дангаар ба нөхдийн хамт бичсэн 16 захидал орлоо. Энэ 16 захидлын хуулгыг Нацагдоржийн музейн эрхлэгч байсан яруу найрагч Л. Дагвадорж надад өгсөөн... Харамсалтай нь энэ 16 захидлын хуулгыг уншихад буруу зөрүү бичсэн зүйл байна. Энэ 16 захиаг Нацагдоржийн гар бичмэл эхээс хуулсан хүн өдгөө шинэ үсгийн чадвар тун барагтай хүн байжээ. Ингээд би Нацагдоржийн захидлын гар бичмэл эхийг эрэх хэрэгтэй боллоо. Эрлээ! Нацагдоржийн гар бичмэл эх Улсын архивд ч алга. ШУА-ийн Хэл зохиолын хүрээлэнд ч алга, Нацагдоржийн 16 захидлын зохиогчийн эх дэд доктор Жачинд байна. Би түүнтэй утсаар ярьж нэгд, өөрийн чинь захиаг номдоо оруулъя, хоёрт, Нацагдоржийн захианы эхийг аваад ир! Надад тулгаж үзэх зүйл байна гэсэн. Жачин "За!" гэсэн боловч ирсэнгүй. Ингээд энэ ботид их Нацагдоржийн маань захидлын тухайд эг маг хийсэн зүйл байгаа. Түүнийг мэргэн уншигчид зөвтгөн тунгаан уншина гэж итгэв] хэмээн өгүүлжээ. Үүнээс Д. Нацагдоржийн захидлуудын жинхэнэ эхийг олж тулган нягтлах нь зайлшгүй хэрэгтэй юм байна гэсэн бодол надад төрөв.

	Гэвч захидлуудын эх Монгол улсын түүхийн төв архивд байрлалдаа байхгүй тул арга буюу эрэл мухардаж Б. Бааст зохиолчийн хэвлүүлсэн захидлуудаас миний бие ялган нягталж Дашдоржийн Нацагдоржийн "Бүрэн зохиол" (2006)-ын дэд дэвтрийн "Захидал өргөдөл" хэсэгт оруулсан болно. Гэхдээ уул номын 284 дүгээр талд "Тайлбар"-т [Харин эдгээр захидлын дотор 1927 оны 2 сарын 16-нд Нацагдорж нэрээр, 1927 оны 6 сарын 12-нд Нацагдорж, Бадарчин, Намдаг... нарын Виккерсдорфоос бичсэн захидал зэрэг нь Дашдоржийн Нацагдоржийнх биш болно. Иймд Д. Нацагдоржийн бичсэн захидлыг ялган салгаж, мөн хэмээснийг энэхүү "Бүрэн зохиол"-д оруулсан юм] хэмээн би тодруулан өгүүлсээн. Харин Дашдоржийн Нацагдоржийн "Бүрэн зохиол"-ын хоёр дахь удаагийн баяжуулж нягталсан хэвлэлийг бэлтгэж байх үестээ их зохиолчийн гар бичмэл эхээс судлаач Р. Төрдалайн шинэ үсгээр хуулбарлаж авсан захидлуудтай Б. Бааст авгайн хэвлүүлснийг давхар тулгав. Үүнээс Д. Нацагдоржийн захидлын гар бичмэлийг олох нь, тэдгээртэй тулгах нь зайлшгүй гэсэн давхар дүгнэлтэд би ахин хүрэв. Энэ үүднээс Монгол улсын Түүхийн Төв архивын ажилтан нарт удаа дараа хандсанд тэдний ач буянаар "Фонд 6, товьёг 1, хадгаламжийн нэгж 140"-д гэсэн байрлалдаа "Хэлтсийн гадаадын олон улсад суралцан буй сурагчдын дарга Ишдоржид ирсэн захидлууд" хавтас эргэн оржээ.

	Үүгээр дээр өгүүлээд байсан Д. Нацагдоржийн захидлууд зохиолчийн гар бичмэлийн дагууд "Бүрэн зохиол" хоёр дахь удаагийн баяжуулж нягталсан хэвлэлд орох бололцоо бүрдэв. Бас ч урьд нийтлэгдээгүй байсан 3 захидал "Фонд 6, товьёг 1, хадгаламжийн нэгж 140"-өөс шинээр нэмэгдэх боломжтой болов. Д. Нацагдоржийн “Харьяат Шинжлэх ухааны хүрээлэнгийн дарга нар танаа” хэмээн эхэлсэн 1937 оны 4 дүгээр сарын 8-ны өргөдөл Монгол улсын түүхийн төв архивын “Фонд 23, товьёг 1, хадгаламжийн нэгж 589”-ийн 107-д буйг тулган оруулсан болно.

	Дээр дурдсан фонд, товьёг, хадгаламжийн нэгжид хамааралгүй Монгол улсын Түүхийн төв архивд тусгай задгай хавтаснаа хадгалагдаж байсан "Д. Нацагдоржийн Германд байх үеийн болон Улаанбаатарт ирээд байсан үеийн нэлээд захидлыг анх удаа "Бүрэн зохиол"-д (2006) оруулан" шинэ үсэгт буулган олны хүртээл болгосноо миний бие өмнөх номын 284 дүгээр талд буй "Тайлбар"-таа дурдаж байсан билээ. Дахин нягталбаас Д. Нацагдоржийн зургаан захидал үүнээ хамааралтай ажээ.

	Ийм л түүхтэйгээр "Захидал өргөдөл" хэмээх хэсэг, Дашдоржийн Нацагдоржийн "Бүрэн зохиол" хоёр дахь удаагийн баяжуулж нягталсан хэвлэлд байр сууриа нэгэнт эзэлсэн болой.

	 

	2008-2011

	Дожоогийн Цэдэв

	 

	 

	 

	 

	
Хувьсгалт намын төв хорооноо хуудсаар мэдүүлэх учир

	Эдүгээ өчүүхэн хүн Бүх цэргийн зөвлөлийн газраас томилогдон, Ленинград хотноо цэргийн сурган боловсруулах сургууль дор одохыг завдан буй тул харьяат Төв хорооны орлогч гишүүнээс зөвшөөрөл ба нам, эвлэлийг шалган цэвэрлэх комисс, бас Үйлдвэрчний эвлэлийн бага комиссоос тус бүр чөлөө олгуулахыг гуйсугай. 

	Үүний тул гишүүн Нацагдорж өргөв. 

	 

	15 (1925) дугаар он 8 сарын 15-наа

	Сургуулийн эрхлэгч Ишдорж танаа

	Мэдүүлэх учир, мөнөөхөн энэ сарын хоринд бидний хоёр сурагч мөнгө дуусаж гачигдалтай болсон учрыг гаргасан тухай дор февраль сарын хэрэглээнээс урьдчилан олгов хэмээн наян марк олгосон. Үүнд хянаваас, февраль сарын хэрэглэлээс хагасыг нь эдүгээ урьдчилан хэрэглээд байтугай мөн сарын хэрэглэл бүтнээрээ элдэв дор хүрэлцэх эсэхийг мэдээгүй тул, хэрэв, энэхүү наян маркийг февраль сарын хэрэглээнээс суутгах аваас мөн сар дор хэрхэвч хүрэлцэх үгүй нь илэрхий бөгөөд хуучин дарга Буддариас январь сар дор захиалсан мөнгө нь тийн сарын хагас өнгөрөөд дууссан учир юун хэмээвээс манай байшингийн хөлс их ба бас тусгай газар хоол иддэг нь бэлэн мөнгөтэй байх хэрэгтэй ба.

	Анхнаа манийг гарахуй дор Ардын Гэгээрүүлэх яамны хэлж байсан ёсоор эндэх хүүхдүүдээс тусгайгаар хүн тутам хоёр зуугаас янагш үгүй янчаан олгоно хэмээсний ёсоор шинэ даргаар хүрэлцэх мөнгө ирнэ хэмээн итгэмжлэн бодож бага сага хувцас төхөөрөх зэргээр элдэв зүйл дор зарсаар байсан. Эдгээр зүйлийн учраас дутагдсан болох тул гуйх нь тэрхүү урьдчилан олгосон наян маркийг тусгай дансалж февраль сарын хэрэглэлийг төлөвлөсөн тоо ёсоор олгож гачигдлыг хөнгөтгөхийг гуйсугай. Үүний тул сурагч Нацаг, Пагма нар мэдүүлэв.

	 

	17 он 1 сарын 28-наа

	Берлин

	
Эрхэн нөхөр Ишдорж танаа энэхэн зуурын амрыг эрэхээс гадна сонсгох нь

	 

	Бид, энэ гуравны өдөр нэгэн байр олж суув. Мөн өдөр мөнхүү Дорно дахины Хэнишийн сургуулийн монгол ангид нь очиж, түүний ба бас монгол хэл үзэж бүхий сурагчийн хамт Алтангэрэл хэмээх судраас бага уншиж байгаад тарав.

	Монгол ангиас ман дор ямар тус хүртэхийг эдүгээ эс мэднэ. Ер нь энэхүү институт дор өөр зүйлийн анги дор орохоо мэдээгүй. Эдүгээ завсарлагаа болсон тул арван таван хүртэл чөлөөт байх бөгөөд дараа цугласан цаг дор мэднэ. Мөн университетэд орохын тухай дараа болох байна. Харин энэ завсар хөлсний багш олж, хэлээ оролдох гэж байна. Энэ удаа өөр гойд ч юм үгүй. 

	Замын зардлаас дутаасан ба сургуулийн хөлсөнд хэрэглэх 136.26 маркийг даруйхнаа талбин ирүүлэх ажаамуу. 

	Жич над дор захиа зүйл ирвэл уламжилж байхыг гуйна.

	Үүний тул амрыг эрэв.

	 

	Адрес: Leipzig

	Bosestr. 4. II

	bei Bick

	 

	Нацаг

	4/VI 27 

	Лейпциг

	
Эрхлэгч Ишдорж танаа

	Үүний урьд замын зардлаас дутаасан 38 марк ба хэл заах багшийн хөлсөнд өгөх 100 марк эдгээрийг олгомуу хэмээн бичсэн нь мэдээ чимээ үгүй хүлээн буй ба Санжааг авч ирүүлмүү хэмээсэн нь хүүхдийн мөнгөний хамт явуулна хэмээн бичсэн бөгөөд хэзээ ирүүлэхийг мэдэх үгүй бөгөөд түүнийг хэрэглэх нь эдүгээ хэрэглэх тул эрхбиш тэрхүү 138 маркийг даруйхнаа ирүүлж гачигдал үгүй болгомуу. Басхүү мөнөө үнэмлэх бичгийг одоо даруй илгээмүү.

	 

	 

	Үүний тул бичив. 

	Нацагдорж

	8/VI 27 

	Лейпциг

	Нацагдоржоос,

	Дарга Ишдорж танаа бариулах учир

	 

	Үүний урьд над дор дутагдсан хувцсыг авч өгсөнд уул юмсын төлдөг үнийн үнэмлэх хуудаснууд над дор эгүүлэн өгмүү хэмээснийг дугтуйн дотор заалгасны гадна Улаанбаатар хотон дор хүргэх захидал бүгд нэгэн боодлыг бариулсан ба бас ч тус сургуулийн хүүхэд нар бүгд бие эрүүл сайн ба саявтар намайг Лейпциг хотноо ирсэн ба сургуулийн цуглаад буйн дотор бидний монголчууд саяхнаас өдөрт тоо ба герман бичиг хэл заалгаж байна. Хичээл байдал бараг төлөв сайн оролдон буйгаас өөр онц зүйл үгүй.

	Жич танаас Цэрэнханд дор захиа илгээснээс янагш их л сайн байдалтай болсон болой. Онц зүйл үгүйн тул, 

	 

	Дарга Ишдорж танаа мэдэгдэн хамтаар бүгд хүүхэд амрыг эрэв.

	 

	17 (1927) он июль (долоон) сарын 26

	Сургуулийн хөлсний тухай

	 

	Тус Дорно дахины институтэд ба университетэд орохуй дор хөлс нь магад хүн бүрийн 50 марк магад болох ба тухайлан хөлсний багшаар хэл заалгахуй дор сард хүн бүр 50 марк болох нь, бүгд нэгэн хүний нийлж нэгэн зуун марк болох нь нэгэн зүйлийн 100 маркаас гадна нөгөө зүйлийн хөлсийг нь төлж хүрэлцэх үгүй тул энэ зүйл дор хүн тутам 50 марк нийлж хамт дор нэгэн зуун марк олгомуу.

	 

	Захидал 21

	 

	Эрхлэгч Ишдорж танаа,

	Үүний урьд замын зардлаас дутаасан 38 марк ба хэл заалгах багшийн хөлсөнд өгөх 100 марк эдгээрийг олгомуу хэмээн бичсэн нь мэдээ чимээ үгүй хүлээн буй ба Санжааг авч ирүүлмүү хэмээсэн нь хүүхдийн мөнгөний хамт явуулна хэмээв хэмээн бичсэн бөгөөд хэзээ ирүүлэхийг мэдэх үгүй бөгөөд түүнийг хэрэглэх нь эдүгээ хэрэглэх тул эрхбиш тэрхүү 130 маркийг даруйхан ирүүлж гачигдалгүй болгомуй.

	Басхүү мөнөө үнэмлэх бичгийг одоо даруй илгээмүй.

	 

	Үүний тул бичив.

	8/VI/27

	Нацагдорж

	Лейпциг

	
Эрхэм нөхөр Ишдорж танаа

	Таны амрыг эрэхээс гадна таны илгээсэн 138 маркийг Хэнишээс хүлээн авснаас гадна мөн үнэмлэх бичгийн тухай бичсэн дойч хуудсыг авав. Үүн дор, Хэнишийн хэлэх нь ба ер нь үзвээс Монголоос бичиг ирэхээс янагш университет дор орж чадах үгүй намрыг хүлээх болжээ. Энэ завсар гагцхүү дорно дахины ангидаа зочдын ёсоор долоон сарын сүүлийг хүртэл бүтэн хагас cap болох амой. Чингээд энэхүү ангидаа юу үзэхийг Хэниш лугаа ярилцаж төлөвлөсөн нь монгол, манж хэл ба басхүү орос хэл үзэхээр ярилцав. Үүнээс өөр түүх илтгэл зэргийн зүйл юм үгүй бололтой. Дойч хэлний тухай бол эндэх манай монгол хүүхдүүд дор хэл зааж буй Орлов хэмээх хүн лүгээ ярилцсан бөгөөд түүний хэлэх нь цаг тутмын таван марк хэмээх бөгөөд энэ нь хоёр хүн олон цаг заалгахын арга үгүй их үнэтэй ба хэрэв цөөхөн цаг заалгаваас дөхөм муутай болох амой.

	Харин түүний хэлэх нь бусад хүүхдийн хамт долоо хоног дор хоёр буюу гурван удаа заалгаваас үнийг нийтээрээ хамтран төлөөд болно хэмээх нь хялбар боловч заах чанар нь ямар болохыг мэдээгүй болов уу. Хямдыг бодож, эдүгээгээс эхлэн заалгах саналтай байна. Өөр хэл заалгах хүнийг эрвээс тийм тохирох юм олдох үгүй мэт.

	Юу ч болов ингээд энэхүү гадаад институтдээ долоон сарын эцэс хүртэл сууж, хэл үзэж байгаад зун Берлинээ очиж мөнөөх гадаад институтдээ намар хүртэл нэгэн курс дор суувал зүгээр юм сан хэмээн санаж байна. Гэвч энэ нь нэгэн курс дутуу орхих болно.

	Басхүү энэ завсар нэгэн санал төрж буй бөгөөд эдүгээ нэгэнт университет дор орж чадах үгүй намрыг хүлээх тул энэ завсар энд байсны ашиг бага бөгөөд харин Берлин очиж, энэ зургаан сарын арван зургаанаас мөнөөх гадаад институтийн нэгэн курс эхэлж, наймдугаар сарын гучнаар төгсгөх ба мөн дараах курс нь есөн сарын хорин есөн хүрч төгсгөх бөгөөд эдүгээ энэ хоёр курс дор явбаас мөнхүү институтийг бүрнээ дүүргэсэн болох ба хэл ч нэлээд сайн болох ба тэр дээр Монголоос үнэмлэх бичиг ирэх болох тул ингээд арван нэгдүгээр сарын шинээр бүгд сургууль эхлэх болох нь, тэр цаг дор эгж, энд энэхүү Дорно дахины институт ба университе эорд сурагч болон орж чадах болов уу хэмээх бөгөөд энэ саналаар явбаас ямар хэмээн бодож байна. Гэвч хэрхвээс дээр болохыг бичиг хүлээн авсан даруй янагш яаравчлан бичмүү. Үүний тул бичив.

	1927. 6. 52 

	Лейпциг

	Нацагдорж

	
Эрхэм Ишдорж дор бичих нь

	Таны арван гуравны бичгийг энэ арван тавнаа хүлээн авав. Энэ завсар хэл бичгийн институтдээ буцаж очвоос дээр болсон авч энд ирээд буй ба очих цаг үгүй болсон. Тэр дээр танаар тийнхүү бичсэн тул зургаадугаар сарын сүүлийг хүрч тарах цаг болтол эндээ сууж үзэхийг мэдэгдэхээс гадна мөн таны бичгийн дотор үзвээс харин эргэцүүлэн шинжлэлтэй зүйл нэлээд болно.

	Юун хэмээвээс, би тэрхүү асуудал захиа бичсэний учир аваас анх бид нар энд ирэхүйдээ гагцхүү монгол мэтийн анги болбоос тус бага хэмээн үзэж байсан ба ер нь та ч өөр зүйлийн юм үзэх үгүй аваас тус үгүй хэмээж байсан буй, чингэж энд өөр зүйлийг үзэж болно хэмээсэн учир алсын үүд болгон ирсэн боловч Монголоос үнэмлэх ирэхийг хүлээлгэх болгосон нь энэ завсрын цагийг энд ингэж чингэж байж өнгөрөөснөөс уул сурч байсан хэлний институтийг төгсгөсөн нь дээр болох болов уу хэмээн намайг сургуулиа саатуулан орхигдуулах хэмээж байна хэмээх мэтээр хэлсэн нь чухам яах хэмээснийг үл мэднэ.

	Бас тодорхойлсон зүйлийг үзээд маш гайхав хэмээжээ. Энэ нь нэгэн сурагчаар өөрийн сургуулийн байдлаа, эрхлэх хүн тан дор сонсгож зөвлөж бичсэн нь яагаад тийм их гайхалтай ба болш үгүй учир гардаг юм бол! Ер нь санасан саналаа тан дор байтугай Ардыг гэгээрүүлэх яаманд мэдүүлэх эрх чөлөө байх биз.

	Бас эдүгээ өөр болдгийн учрыг эс мэдэв хэмээжээ. Үүн дор уг өөрчилсөн учир шалтгааныг тодорхойлон бичсэнийг үзсээр атал мөн боловч бас хирийн тусыг бодвол энгийн нэгэн зугаацаар явсан лугаа адил үгүй ба басхүү энэ хооронд мөнгө хэтэрхий зарна хэмээсэн нь арай үгүй бөгөөд харин таны хэтрүүлсэн санаа болох шиг байна. Бас гадаадын хүмүүсийг институт дор оруулах эсэхийг мэдэхэд бэрх хэмээн намайг орж болохгүй юманд орно хэмээн дэмий хэлсэн адил бичжээ. Би бээр мөн тэр институтэд нэг хоёр курс байсан нь байдлыг бага мэдэх ба тэр дээр тус институтээс дундах курс дор дэвшиж орох шалгалтын бичиг өгсөн учир баримтлан бичсэн болой. Бас л зүйлийг хянан бодвоос бэрхшээлтэй зүйл олон хэмээн бичсэн нь жигтэй бөгөөд энэхүү нэгэн зуурын хэрэг дор тан дор тийнхүү их бэрхшээл зовлон болсон нь гайгүй болов уу хэмээн саналтай агаад харин яршиг болгосон юм болов уу.

	Бас нэгэн зүйл дор мөнгө зоос хомс ба мөнгө зоосыг арвилтугай, хэмнэтүгэй хэмээх зэрэг хэлжээ. Энэ нь арвилах, хэмнэх нь зүй мөн боловч та үүний урьд намайг хамаа үгүй зарав хэмээн дэмий л хэлж агсан ба бас эдүгээ энэ үгийг хэлсэн нь мөн л намайг өдий төдий мөнгө дураараа сүйтгээд байдаг юм шиг онцлон хэлсэн болох бөгөөд би хувь дор тийм дэмий сүйтгэлийн тул сангийн мөнгөнөөс авч зарж байсан удаа үгүй ба тэгсэн үгүй амой.

	Харин хэрэгтэй зүйл дор гачигдах дутагдах тухайд учраа гаргаж, хэдэн удаа мөнгө гуйсныг та өөрөө зөвшөөрөөд талбин олгож байсан биш үү! Тийн агаад тухайлан над дор сүйтгэсэн завшсан зүйл үгүй, зөвхөн сарын мөнгөөрөө хүрэлцүүлэх дор хүрэлцүүлж, дутагдуулах дор дутагдуулж, дөнгөж аргацааж явдаг атал танаар тийнхүү мөнгө мөнгө, энэ тэр, ингэх чингэх учиртай хэмээн байн байн цухалдаж, олон үг хэлдэг нь эргэлзэлтэй агаад харин та өдий төдий сангийн мөнгийг барьж буй тул өөрөө биеэ хянаж, хувиа хичээн явалтай гэхийн дээр хэрэв намайг тийнхүү мөнгө сүйтгэсэн гэх ба өөр хэлэх явдал байвал зохих газар тодорхойлон мэдүүлэх биз.

	Чухам хэн нь ямар болохыг эдүгээ эс мэднэ. 

	 

	Бас нэгэн зүйл. Өчүүхэн сурагч миний тухай, нэг хэрэг дээр европ ба дорно дахины их хэрэг ба цагийн аюул энэ тэрийг эрсээр холбогдуулан авчирч, сүр үзүүлэн бичсэн нь чухам ямар ноцтой бодлоготой бичсэн нь эргэцүүлэлтэй!

	Жич:

	Ердөө болбоос дэлхий дахины политка, энэ түүгээрээ бөгөөд энэ тухай энэ газар ба цаг зүйгээрээ болох ба ер нь хувьд өөрийн нам эвлэлийн бодлогыг баримтлан явна хэмээх эдгээр хариуг бичсэн үүнийг үзэж, гайхалтай ба эргэлзэлтэй зүйлүүдийг тайлбарламуу.

	Үүний тул сурагч Нацагдорж бичив. 

	1927. 6. 16. Лейпциг хот

	
Эрхлэгч Ишдорж танаа мэдүүлэх учир

	Эдүгээ өчүүхэн хүмүүсийн бие угаас яданги сулын дээр, их хот газар үргэлж суухуй дор улмаар тэнхээ алдрах зэргээр сайн үгүй болж буй нь сувилан засваас зохих учир энэ зуны сургуулийн чөлөө дор ирэх найман сарын нэгнээс есөн сарын шинийн хэдэн хүртэл нэгэн улирал сайтай газар очиж амран сууж, биеийг засахыг хүсэхийн тулд зөвшөөрөл ба замын зардал зэрэг тусламж олгохыг гуйсугай.

	Энэ тухай хоёр зүйлийн саналыг сийрүүлэн бичсэнийг хянан үзэж, аль зохистойгоор нь тогтоох ажаамуу.

	Нэг. Ийнхүү бие амарч засахын ялдар ойр зэргэлдээ нэг хоёр гадаад боловсон улсын газар ургийг үзэхийг их л хүсэх бөгөөд үүнд дойч танил сурагч нар лугаа хамтран, Швец зэрэг газар очихыг хүснэ. Ийнхүү аваас замын зардал зэрэг дор хүн тутам дөрвөн зуун маркаас янагш үгүй орох амой.

	Хоёр. Нэгдүгээр зүйлээр үл болох аваас зөвхөн дойч дотор нэгэн сайн газар очиж суух ба зам дашрам дор ганц хоёр аймаг хот зэргийг үзэхийг хүснэ. Ийнхүү аваас хүн тутам замын зардал зэрэг дор хоёр зуун тавин марк орох амой.

	1927. 7. 12. Үүний тул сурагч Нацагдорж, Пагма нар мэндлэв.

	 

	Жич захих нь, энэ сарын мөнгө шинийн дөрвөнөө ирсэн нь гэрийн хөлс хойшлов. Тиймийн тул ирэх сарын хэрэглэлийн мөнгө, бие засах зардлын хамтаар хорин хэднээр ирүүлнэ үү.

	
Эрхлэгч Ишдорж танаа сонсгон мэдүүлэх нь 

	Швецийн элчнээс эдүгээ хүртэл хариу үгүй нь хүлээсээр оройтох болох зэрэг учир Дойчланд дор Baяpaн зэрэг газар амарлага хийх зэргээр аялав.

	Арван сарын шинийн нэгэн дор Лейпцигтээ очно. Мөн сарын мөнгийг тийш явуулбаас төөрөлдөх магад үгүй бөгөөд бид Берлин дайрч ирэн, юмаа авч явах тул энэ сарын хорин хэднээр нөхөр Санжаа дээр өгөх ажаамуу хэмээхээс гадна Лейпциг дор очоод арван сар дор жаал бэлтгэл хийж байгаад тэр болтол үнэмлэх бичиг ч ирэх биз. Чингээд ая зүйг эрж, арван нэгэн сарын эхээр сургууль нээхүй дор орж болно биз. Ингээд филологийн зүйлийг гол болгож, мөнхүү дорно дахины анги дор ба журналын анги, энэ тэр аль нэгэн тохирох зүйлүүдийг оролдъё.

	Пагмыг мөнхүү хотноо Бүсгүйчүүдийн дээд сургууль хэмээх дор оруулах санаатай ба үүний урьд мөнхүү сургуулийн программыг авч үзсэн нь зүгээр сайн ба нэгэн эрхлэгч эхнэрээс асуулгасан нь болмоор байсан тул ая зүйг нь эрээд болох байх. Иймийн тул эл учрыг сонсгож мэдэгдэж бичив.

	1927. 9. 2-ны өглөө      

	Сурагч Нацагдорж. Пагма

	
Эрхлэгч Ишдорж танаа мэдүүлэх нь

	Үүний урьд амарлага хийхүй дор замын зардал энэ тэрд хэрэглэхээр авсан 800 маркийн тайланг хийж өгсүгэй хэмээсэн үүн дор тэр зүйлийг зуны амарлагын тул дор нэгэнт зориулан олгосон болох тул тэр бүгдийг нэгд нэгэнгүй дансалж байсан үгүй боловч мөнхүү зүйлээс тэр бүр тодорхой үгүй зүйлийг санаачлан, дундыг барьж тайлж бодож, басхүү тодорхой тэмдэг бүхий зүйлийг нэгд нэгээр бичиж сийрүүлэн өгөв. Уул очих хэмээсэн Швец дор очсон үгүй боловч Дойч дотор мөн чанар амарлагын зүйл дор зарсан нь бүгд 725 марк 20 мөнгө болохыг уг 800 маркаас хасваас үлдэх нь 74 марк 80 мөнгө болох үүнийг уг зориулан олгосон ёсоор үлэх буюу суутгал авахыг томилон тогтоомуу, 

	Үүний тул сурагч Нацагдорж, Пагма нар мэндлэв.

	1927 9. 10 

	Нарийн тодорхой тайланг тусгай сийрүүлэн бичиж хавсаргав. 

	
Эрхлэгч Ишдорж танаа мэдүүлэх учир

	Үүний урьд элдэв зүйл дор хүрэлцэх үгүй учрыг гаргаж, тухайлан гурав дөрвөн зуун марк олгохыг эрж мэндэлсэн бүлгээ. Энэ тухай ам лавласан дор дахиж бичиг мэдүүлсүгэй хэмээсэн. Үүн дор учрыг гаргаваас хэрэглэлийн зүйл үгүйгээс төдийлөн хүрэлцдэггүйн дээр энэ хир нэн хүрэлцэх үгүй болж буй бөгөөд энэ нь гэрийн хөлс бага үгүй ба ялангуяа хоолны нэгэн зүйл дор хямдаар сайн хооллож тун болош үгүй ба тухайлан хэл заалгах багш дор cap тутам наяад марк төлдөг, бас Пагмын сургуулийн мөнгө, сарын мөнгөнөөс суутгадаг. Бас ч багш авч, хэцүү зүйл дор туслуулахад бас сарын гучаад марк төлөх ба сургуульд хэрэглэх ном авсан нь дөч тавин марк хүрсэн ба бас миний бие оройн сургуулиуд дор явахуй дор арав таван марк гардаг. Мөн ч тухайлан хэрэглэгдэх ном зүйлийг авалтай байхаас гадна сая хотын зөвлөл ба цагдан сэргийлэх албаны газар дор татвар зэрэг дор дөчөөд марк тушаасан.

	Энэ зэрэг зүйлээс хүрэлцэхгүй болж буйн дээр басхүү нойтон хүйтэн дор дулаан хувцас үгүй болох зэргийн мэтээр элдэв дор хүрэлцэх үгүй дутагдал гачигдалтай газар байх тул энэ удаа арга үгүй зохисоор гуйх нь бид хоёрт дээр дурдсан дутагдалтай зүйл ба дулаан хувцасны зүйл дор хамтруулан, зүй зохисыг үзэж аргацаан, энэ өвөл тухайлан дөрвөн зуун марк эрхбиш даруйхнаа олгохыг яаравчлан гуйв.

	1927. 11. 30 Лейпциг      

	Сурагч Нацагдорж

	
Эрхлэгч Ишдорж танаа мэдүүлэх нь

	Үүний урьд элдэв зүйл дор дутагдалтай учраа гаргаж, тухайлан дөрвөн зуун марк олгохыг гаргаж мэдүүлсэн дор, зүй үгүй хэмээн ирсэн тухай дор тийнхүү олгох зүй үгүй аваас манай байдал үнэхээр гачигдалтай учир арга буюу үүнийг таван cap хүртэл урьдчилан олгох тусламж байх болов уу хэмээн тэр цаг дор хувиас аргацаан төлье хэмээж мэдүүлсэн нь эдүгээ хүртэл харсаар бөгөөд гуйх нь болох эсэхийг толилж даруйхнаа хариу шагнахыг эрье хэмээхээс гадна тухайлан сонсгон лавлах нь эрдэмтэн Хэниш аваас манай эмч лам нарыг их л сонирхсон төлөвтэй бөгөөд түүний хэлэх нь хэрэв тэрхүү эмч тухайлан юм оролдох аваас манай эндэх доктор Валлар бол буддалоги бөгөөд төвд ба монголтой тул энд танилцуулан, ном хийлцвээс сайн хэмээх зэргээр хэлсэн. Үүн дор би ийм бол сайн юм санж. Гэвч тэр хүн тухайлан юм оролдох эсэх ба энд ирэх эсэхийг лавлая хэмээсэн тул үүнийг сонсгох ба лавлах хэмээсэн тул үүнийг сонсгох ба лавлах нь манай эмч зүгээр энгийн нэгэн эмч бөгөөд гагцхүү эмнэхийн тулд ирсэн юм уу, тийм бол тэр биз. Хэрэв тухайлан монгол төвөддөө сайн агаад чойрын номтой гавж бөгөөд басхүү юм үзэх санаатай ирсэн юм бол Хэнишийн хэлсэн ёсоор бол зүгээр юм уу, үүнийг түүгээр толилон ярилцах биз!

	1927. 12. 15.      

	Сурагч Нацагдорж

	
Эрхлэгч Ишдорж танаа мэдүүлэх учир

	Сая гуйвуулан ирсэн сарын хэрэглэлийн 500 ба урьдчилуулсан 200, бүгд 700 маркийг хүлээн авав. Үүнд энэхүү 200 ба урьд Пагмын сургуулийн хөлсөнд урьдчилан олгосон 200-аас үлдсэн 100-тай нийлээд бүгд 300 марк болсон. Үүнээс энэ сарын хэрэглэлд дутагдуулан ирүүлсэн 20-ийг хасваас одоо бүгд 280 маркийн өртэй болно. Сая 200 марк урьдчилуулан олгосон боловч үүний урьд тоочин гаргасан дутагдалтай зүйлүүд ба энэхүү чөлөөн дор хэд хоног амрах ба Берлинээ очиж, сайн хоол идэж, бие засах хэмээсэн энэ тэр зүйл дор хүрэлцэх үгүй болох тул уг гуйн мэдүүлсэн ёсоор 400 марк болгож, дахин 200 марк нэмэн урьдчилуулмуу. Ингээд энэ нэгэн удаагийн дутагдлаас гарч үзье. Чингээд 280 ба 200-тай бүгд 480 марк болох, үүнийг ирэх 2, 3, 4, 5 энэ дөрвөн сарын хэрэглэл дээрээс 120-оор суутган авч сар бүр 400 марк илгээж байна уу. Яах буй, өөр арга үгүй, байдал тийм болох тул үүгээр чингээд май хүртэл татаж сойж аргацаан сууж үзье. Иймийн тул дахин нуршуудав хэмээхийг уучлан толилж болох эсэхийг тогтоон, даруйхнаа хариу илгээхийг гуйя. 

	Үүний тул сурагч Нацагдорж мэдүүлэв. 

	 

	27/XII 27. Лейпциг

	 

	Энэхүү дурдсан ёсоор гүйцэтгэхээр хэлэлцэв. 

	18.1.2. Берлин

	Нацагдорж

	
Эрхлэгчид нар танаа гуйн мэдүүлэх учир

	Гэрийн газар бүхий хөгшин, нялх нар элдэв зовлон зүдүүртэй ... сууж буй ба орон хашааг бариулсан авч чадах үгүй дор хүрсэн зэрэг олон гачигдал дутагдлыг тоочин гаргаж, даруйхнаа хайхарч үзмүү гэх зэргээр захидал илгээсэн. Үүнд надаас өөр сувилах асрах ба гэрийн ажлыг хөтлөх, засах хүн үгүй болох нь энэ завсар ах дүү энэ тэр лугаа харилцаж, арга зүйг олъё хэмээхүй дор миний бие энэ газар сургууль оролдон суух нь дав даруй завдах үгүй бөгөөд энэ нь энэ сарын арван тавдаар Орос газраас буцах нэгэн нөхрөөр мөнгө илгээх үгүй аваас тэд нар үнэхээр хөөрхий дор хүрэх ба өчүүхэн хүний ажил амьдарлагын явдал дор эвдрэл тохиолдох нь магад болох учир давдувыг бодож, ойр зэргэлдээгээр туслан тэтгэх болов уу хэмээн итгэж, эрхлэгчид нар танаа эл үнэн учраа гаргаж гуйх нь 

	Өршөөл журмыг илэрхийлэн өчүүхэн над дор зургаан зуун марк хоёр сарын хугацааны дотор эгүүлэн төлөхөөр туслан урьдчилуулж, нэгэн цагийн гачигдлыг тэтгэхийг гуйж, үүний тул сурагч Нацагдорж мэдүүлэв. 

	 

	18 (1928) дугаар он. 5 сарын 11

	Нацагдорж

	11.5.28

	
Эрхлэгчид танаа гуйх нь

	Үүний урьд ярилцсан эмнэлгийн 60 маркийг тухайлан тавин олгож болох үгүй аваас арга буюу хувийн зүйлээс аргацаая хэмээхэд гагцхүү энэ хир гар дээр юу ч байх үгүй бөгөөд мөнхүү эмч дор өнжөөд очиж буй нь өнгөрсөн бямба гараг дор мөнхүү мөнгийг нэхэмжлэхэд нь даваа гараг дор авч ирмүй хэмээсэн ба даваа гарагт нь басхүү хойшлуулан, лхагва гараг дор заавал авчирч өгмүй хэмээсэн, үүнд танай утсаар явуулах болов уу хэмээн хараад эс ирэв. Тийнхүү өчигдөр энэ долоо хоног дор маргааш нөгөөдрөөс лав авчирч өгмүй хэмээн гарсан бөгөөд тэр хүлээж чадах үгүй хэмээх тул хэдийгээр та бүгд мөнгө ховор буй боловч 60 маркийн арга байх биз. Тиймийн тул чухалчлан гуйх нь, мөнхүү жаран маркийг маргааш эрхбиш туслан явуулж, нэхэмжлэлээс салгахыг гуйя. Мөнхүү зүйлийг тухайлан олгож болох үгүй аваас дараа миний мөнгөнөөс авах биз. 

	Үүний тул Нацагдорж мэдүүлэв. 

	 

	14.6.28.

	Лейпциг   

	
Эрхлэгч танаа мэдүүлэх учир

	6 сарын 11-ний хуудсыг хүлээн авав.

	1. Зуны амарлагын тухай хаа очих нь гагцхүү мөнгөний тоонд итгэх бөгөөд үүний урьд чухам эрхлэгчдээс хэчнээн мөнгө олгохыг мэдээгүй учир урьд багаар бодож, түүн дор тохируулан тохмоор Берлин, Ванзай (Wannsee Д. Ц.)  зэрэг газар очиж, амарлага хийсүгэй хэмээн бичсэн бүлгээ. Хэрэв тийнхүү хөдөө газар очсугай хэмээсэн нь нэн сайн бөгөөд гэвч юу олгох бол ба? Үүнд, байдлыг гаргаваас эмчийн сургасан нь Щварцваль-д бүхий Titisee гэгч бата-д очсугай хэмээх бөгөөд биен дор ир л зохимжтой сайн газар хэмээнэ. Энэ нь гагцхүү нэлээд үнэтэй бололтой. Төсөвлөьөөс хоёр хүн байр ба идшин дор хориос гуч хүртэл марк магад хэрэглэх болно. Бас бус гарын зардал ба замын зардал лугаа нийлүүлэн бодвоос нэгэн мянга илүү марк болох нь сарын мөнгөний дээр 6, 7 зуун марк авч явах хэрэгтэй болно

	(Үүнд бусад хүний хэлэх нь төлөв ийм зардалтай хэмээнэ. Бас бус үүн лугаа адилшаах бата газрууд олон агаад тэдгээр нь байдал ба үнэ харилцан, нэгэн чанар болохыг толилох болой.)

	Иймийн тул дээр дурдсан газар явуулахыг зөвшөөрвөөс бие дор нэн сайн бөгөөд юу ч болов хоёр хүнд 6-7 зуун марк тухайлан илгээх болов уу.

	Тэр тухай зарсны үнэмлэх хуудаснуудыг авч явж, дараа тайлан бодуулсугай.

	Хэрэв урьд бичсэн ёсоор хүн бүр нэгэн зуун тавин марк олговоос Лейпциг дор сууснаас дээрийг бодож, Берлинээ очиж, Ванзай зэрэг газар дор амарлага хийх буюу олдвоос жижиг Дорф мэтийн аятай газар олж суухыг толилуулъя.

	2. Хүрээлэнгийн мөнгийг хэзээ төлөхийн тухай хэлбээс, би тухайлан Жамсрано авгайд нэгэн захиа бичсэн бөгөөд бодвоос хүрээлэнгээс тухайлан тэтгэмээр зүйл байлтай юм асан. Үүний хариуг хүлээж болох болов уу. Хэрэв хүлээх арга үгүй болбоос энэ сарын эцэс буюу ирэх сарын шинээр аргалан төлж гүйцэтгэе.

	За чингээд дээр дурдсан хоёр зүйлийн хариуг даруйхнаа хайрлах ба мөн болмоор аваас ирэх сарын ба амарлагааны ба хувцасны мөнгийг даруйхнаа илгээхийг гуйя. Учир юун хэмээвээс гэрийн хугацаа гучнаа төгсөх болой. 

	 

	Үүний тул сурагч

	Нацагдорж Пагмадулам нар мэдүүлэв. 

	18(1928) 6. 22. 

	Лейпциг.

	
Эрхлэгч нар танаа мэдүүлэх учир

	Миний хөлийн эмнэлгийн эмч лугаа хэлэлцвээс арван сарын арван марк болмуй. Үүнд эдүгээ хүртэл ирж үзсэн нь зургаан удаа болсон ба бас дахиж дөрөв таван удаа үзүүлэхээс арга үгүй болохоос гадна эм зэргийн зүйл дор бас арав таваар гарсаар буй тул энэ бүгд дор нэгэн зуун тавин марк илгээмүү!

	Чингээд чухам хэдэн удаа эмч дор үзүүлж, юу өгсөн ба эмийн зүйл дор юу зарсан тайланг дараа бичиж, үнэмлэх хуудаснуудын хамтаар илгээе. Үүний тул бичив.

	 

	1928. 

	Лейпциг. 

	Сурагч Нацагдорж

	
Эрхлэгчид танаа яаран мэдүүлэх учир

	Эдүгээ миний эхнэр бөгөөд сурагч Пагмадулам хүнд өвчин бүхий нь эмнэлгийн газраа даруйхнаа ихээхнээр эмчлүүлэх учиртай болсон бөгөөд юун хэмээвээс түүний гэдэсний дотор хуучин тогтсон бэтэг мэтийн өвчин бүхий нь ер нь засуулбаас зохивч онц их өвчин болол үгүй явсан учир дор харгалзан байсан бүлгээ. Гэтэл ойрноос тэр бие муутай болсон нь түүн лүгээ харилцан харшилж, гэнэт үе үе хүчрээр өвчин хөдөлж, хэд хэдэн минутаар балартан унах болсон нь эмчээр үзүүлбээс энэ өвчин болбоос бие муутай болсон хүн дор өдөр хоног нэмэх тутам гэдэсний дотор харилцан харшлах нь улам нэмэгдэж, сүрхий болон, амин дор хүрэх буюу ер нь үрийн үндэс дор саадтай  өвчин болох нь, эдүгээ даруй авхуулбаас зохино хэмээсэн ба түүний хамтаар мөнхүү биеийг засах сувилах зүйл нэлээд буй хэмээсэн учир эхэн дээр дурдсан ёсоор эмчлэх үгүй болбоос үл болохын тул ийнхүү эмчлүүлэхийг завдан буй бөгөөд үүнд гачигдалтай нэгэн зүйл нь эмнэлгийн газар нэгэн сар хэвтэх ба операц хийлгэх, бас бус засуулах сувилуулах зүйл дор орох зүйлийг төсөвлөн бодвоос нэгэн мянга таван зуугаас хоёр мянган марк дор хүртэл орох хэмээх нь нэн бэрхтэй болох боловч засуулах үгүй болбоос улам бэрхтэй дор хүрэх нь илэрхий тул эл учир гаргаж, эрхлэгчид танаа яаран мэдүүлээд гуйх нь мөнхүү эмнэлгийн зүйлийг тоо ёсоор даруйхнаа талбин олгож, Гадаадын газраа ийнхүү зовлон дор тохиолдсон өчүүхэн хүмүүсийг авран эмчлүүлж амьдруулахыг гуйх бөгөөд хэрвээ асар их хэмээх болбоос хагас хувийг ч бол(чивал) хувиас дараа аргацаан гаргаж төлөх учрыг гаргаж, үүний тул яаран мэдүүлэв. 

	Сурагч Нацагдорж 

	18 (1928) 11 сарын 25

	
Эрхлэгчид танаа

	Эрсэн ёсоор уг эмчийн үнэмлэхийг авч илгээв. Пагмын өвчин миний ирсний маргааш нэгэн үе хөдөлсөн боловч намхраад, эдүгээ зүв зүгээр байж байна. Эдүгээ дахин хөдлөхөөс нь урьд Клиник хэмээх газар очуулах нь чухал болоод хариуг хүлээж байж байна. Эмчийн хэлэх нь, юуны урьд мөнхүү Клиникийн газар хэвтэх хэрэгтэй бөгөөд тэнд очихул цахилгааны гэрлээр гэрэлтүүлэн, нарийнаар үзэх ба эм уулгаж, өвчнийг нь хөдөлгөж байж, нарийн учрыг олон авна хэмээнэ. Үнийг эдүгээ нэхвэл нэгнээр хэлэх дор бэрх хэрэг. Клиникийн газраа хэвтүүлэхүй дор сар (?) тутмын 15-20 марк бөгөөд нэг буюу хоёр сар болох нь өвчний байдал, хүний биеэр болно гэнэ. Гэрэлтүүлэн үзэх, цус шинжлэх ба хагалах, цэвэрлэх зэргийн хөлс ба эмчийн үзлэгийн хөлс, эмийн үнэ нь тусгай байдаг хэмээнэ. Эдгээр нь эцэс дор үнэмлэх хуудаснуудыг авч илгээж болох хэрэг тул эдүгээ өгүүлэх юун. Төсөвлөн бодвоос миний бичиг дор дурдсаны орчим болох хэмээх тул зохих газраас хариуг цахилгаан мэдээгээр авч мөнгийг илгээхийг яаравчлан гуйя.

	Сурагч Нацагдорж

	18 (1928) он 11 сарын 28

	Цахилгаан утас 

	Пагмын өвчин хүнд учир маргааш эмнэлгийн газраа хэвтүүлэх тул 500 марк илгээмүү. Бусдыг маш яаравчилмуу. 

	Нацагдорж

	
Эрхлэгчид танаа

	Чухам өр хэзээнээс эхэлж үүдсэн ба түүнээс хэн дор хэчнээнийг хэзээ төлсөн, эдүгээ хэн хэн дор хэчнээн мөнгөний өр буй зэргийг нэгд нэгнээр тодорхойлбоос:

	1. Уржнан өвлийн сүүл сар ба ноднин хавар цаг бүсгүй багш Иоханаас зээлж авсан 500 орчим маркийг ноднин зун июнь сар дор төлсөн. 

	2. Ноднин зун август ба сентябрь сар дор амарлагын үе дор Шандау хэмээх зэрэг газар бүхий дор бүсгүй багш Иоханаас авсан 500 марк, мөн мөнгийг төмөр утсаар явуулсны үнэд 4 марк 55 мөнгө, дараа өвөл цаг хоёр гурван удаа цувуулан авсан 179 марк, энэ бүгд нийлж 653 марк 55 мөнгөний өр эдүгээ буй. 

	3. Баруха хэмээх хүнээс мөн ноднин намар авсан 300 маркийг энэ өвөл төлсөн. 

	4. Мөнгө зээлүүлдэг газраас удаа дараа авсан 146 марк, гэрийн эзэнд хүнс зэрэг дор өртэй агсны 181 марк, барааны пүүс дор хувцасны эд авсны өр дор 95 марк, энэ бүгд нийлж 422 марк, үүнийг эмнэлгийн зүйл дор илгээсэн мөнгөний 450 маркаас төлсөн. 

	5. Эдүгээ буй тусгай өрүүд нь, хуучин ном заалгаж байсан багш ба номын пүүст 15 марк, эрхлэгч Гомбожавт 10 марк, эмч Рэгзэнд 100 марк, энэ бүгд нийлж 125 марк болно. 

	6. Сургуулийн хаврын гурван сарын хөлс 255 марк буй, үүнээс дээш эдүгээ дутаж буй өрний бүгд дүн нь:

	683.55 бүсгүй багшийн

	450.00 эмчийн мөнгөний

	125.00 тусгай бусад дор

	255.00 сургуулийн

	__________________

	1513 Марк 55 мөнгө болно.

	 

	Берлинээ. 

	24/I 29 (1929)

	Сурагч Нацагдорж

	
Эрхлэгчид танаа

	Мөнөөх өр бүхий хүнээс энэ өдөр хоёр захиа ирсэн бөгөөд үүнд биеэр очиж, хэд хоног хүлээхийг гуйвч тэр огт хүлээн чадах үгүй хэмээх агаад эцсийн үг, энэ 2 (сарын) 2-ны бямба гаригийн үдээс урьд авчирч өгөх үгүй болбоос шууд албаны газар очмуй хэмээх бөгөөд хэрхэн гуйвч үүнээс өөр үг үгүй ба ер нь байдал нь үнэхээр хүлээлт үгүй догшин байх тул арга буюу эл учрыг эрхлэгчид танаа мэдүүлээд гуйх нь. 

	Урьд мэдүүлсэн ёсоор мөнгө олгож, энэхүү хэргээс даруйхнаа салгамуу. 

	Уг миний өр хийсэн хэргийн тухай ямар ял байвч хэзээд миний бие буй бөгөөд гагцхүү энэ зүйлээс гадаадын газар хамгаалах нь эрт орой боловч та нарын толилон гүйцэтгэх хэрэг тул маргааш буюу нөгөөдрийн дотор мөнгийг эрхбиш төмөр утсаар илгээж, уг зүйлийг төлөн гүйцэтгэж хэл амыг таслах дор тусалмуу. 

	Жич толилуулах нь, хэрэв миний гуйн мэдүүлснийг ёсоор болгох буй болбоос гуйсан ёсоор 1000 болгон илгээж, бүхий өрнөөс нэгмөсөн хагацуулмуу. Үүний тул сурагч Нацагдорж мэдүүлэв. 

	19 (1929).1.30-наа

	 

	Жич. Пагмын эмнэлгийн мөнгө энэ өдөр, эдүгээ хүртэл ирээгүй хэмээн доктор хэлж байна. Хэзээ явуулсан ба яасан юм бол хэмээн доктороос асууж байна.

	
Харьяат ардыг гэгээрүүлэх яамнаа мэдүүлэх нь

	Өчүүхэн хүн Герман дор сургуулинаа суух дор угаас хэрэглэл мөнгө хүрэлцдэг үгүйн харгайгаас бага сага өртэй болж агсан ба мөн өнгөрсөн зун цаг амарлага, зугаалга хийхүй дор зардал дутагдахуй дор бусдаас хэдэн зуун марк урьдчилан авч хэрэглэсэн бөгөөд энэ мэтийн гачигдал учрыг хэдийнээс гаргаж, басхүү өртэй болсон тухай дор зээлдүүлэн туслах зэргийг гуйж эрхлэгчид дор мэдүүлсээр агсан бүлгээ. Үүнд миний бие энэ мэт дор хүрэхүй дор угаас элдэв арга үгүй байдал дээрээс болсноос бус харин зориуд өр хийж онц хэрэг будилаан болгосон газар огт үгүй ба басхүү гадаадын энэ тэр олон хүмүүс дор өр тавьж албан газраар зарга тэмцэл өдүүлж улсын нэр алдар дор хүргүүлсэн газар огт үгүй агаад гагцхүү нэгэн багшаас хэдэн зуун марк найрамдлаар зээлдүүлснийг төлөх цаг болсон дор эрхлэгчдээс урьдчилахыг гуйснаа эс өгсөн ба дараа дор тэр хүн бичсэн болой хэмээх эл учраа тодорхойлон гаргаж гуйх нь. 

	Хэдийгээр миний арга үгүйгээс болсон боловч болгоомж үгүйгээс үүдсэн газар байх болзош үгүй тул тэр мэтийг өршөөн толилохыг эрж, уг өрийн тоо тодорхойллыг сүүл дор илэрхийлэн бичсэний дотроос өөрөө нэгэнт төлсөн ба учир ялгавартай зүйлийг тайлуулж, үлдэх 683 марк 55 мөнгийг аль болох арга зүйг эрж төлөн дуусгах учрыг гаргасугай. Гэвч чухам хэчнээнийг төлбөөс зохихыг харьяат яамнаас уг тодорхойллыг хянаж тогтоох болов уу. 

	Үүний тул сурагч Нацагдорж мэдүүлэв. 

	 

	19 он 4 сарын 19-нөө

	Улаанбаатар хотноо

	 

	Бүгд дүн

	683.55 - Чухам өрийн төлбөр

	450 - энэ нь би зарсан боловч эмнэлэг дансаар олгосон тул ялгаварлах болов уу.

	255 - энэ хавар цагийн сургууль дор төлөх хэмээж агсан бөгөөд чинагшаа сургууль хийсэн тул хэлэлцэх үгүй болсон болов уу хэмээнэ.

	125 - үүнийг өөрөө төлөн гүйцэтгэсэн болой

	1513 марк 55 пенниг  - бүгд дүн

	Нацагдорж ёсолж

	 

	
Дарга Гомбожав танаа мэдүүлэх учир

	Миний бие үзэл болгоомж муугийн харгайгаар тамхи татсаны учраас сургуулийн газрыг орхихоор эрхлэгч Фатифиерээс тогтоосон боловч тус сургуулийн дээд ангиудын шавь нар бүгд миний талд бөгөөд эдүгээ хүртэл тэмцэлдээн гарган эрхлэгч Фатифиерийг сургуулийн эрхлэгчээс гаргах буюу үл болох аваас арга үгүй миний бие сургуулийг орхих ажил болох тул басхүү нөхөд сурагчид нараас дарга танаа тусгай захиа бичсэн буй. Үүний учир миний бие дээр дарга танаас буруушаал ял ирэх үгүй, уул хэрэг ийм хэмээхийг илрүүлэхийг хүссэнээс өөр хэрэв миний бие сургуулийг орхих аваас юу хийхийг над дор даруйхнаар заан хайрлахыг хүснэ. 

	Жич. Манай эрхлэгчээс тан дор захиа бичсэн буй за. Тэр захианы хариу бичихдээ энэ даруй намайг аваачих газрыг мэдэх үгүй тул бага сага татгалзмуу хэмээхийн гадна энэ тэр учрыг гарган, нэгэн гуйлт захиа явуулмуу хэмээн үүний тул дарга Гомбожав танаа учрыг гарган гуйн барив.

	Нацагдорж

	1929 оны 8 сарын 5

	 

	Арван есдүгээр (1929) он найман сарын хорин зургаанаа

	Сурагч Нацагдоржоос

	 

	
Монгол ард улсын Ардыг гэгээрүүлэх яамнаа мэдүүлэх учир аа

	Өчүүхэн хүн 16 дугаар онд Герман улс дор сургууль дор одоод энэ хавар цаг харьяат яамнаас дуудсаныг дагаж, нэгэнтээгүүр биеийг засахаар ирээд буй бөгөөд гэтэл одоо болбоос сургуулийн цаг нэгэнт ойртож буй, үүнд даруй эгж очиж чинагш сургуулилахыг хүсэхийн тул энэ тухай элдэв байдал учрыг тодорхойлбоос 

	Намайг дуудсаны шалтгаан нь:

	Нэгдүгээр дор: Язгууртны этгээдийг татах дор оролцуулсан ба басхүү өр үүтгэв хэмээснээс болсон хэмээх үүнд, би хэдийгээр нэгэн тайжийн хөвүүн боловч миний эцэг нэгэн доорд зэргийн тайж бөгөөд харин тийм нэг хуучны төлөв эрс саналтай дээдэс хэмээн дарлаж, доордос хэмээн боолчлогдож байх байдал дор дур үгүй хүн байснаас харьяат хошууны ноён ба туслагч түшмэд нараас өөрсдийнхөө ба хатад хүүхдийнхээ гар хөлийн доор зарцлан талхих хэмээх ба санааны дураар мөлжих буюу зүй бусаар захирах тушаахыг эсэргүүцсэний улмаас амин тэжээлийн мал гэрийг албан гувчуур дор бүрнээ хураалгаад, харин тэдний ашиг тусын тул энэ тэр этгээд дор байгуулж, албанаа хуваагдсан өрийн үүргийг хүлээн хоцорч, басхүү барих, байцаах зэргийн дарлагдлыг үзэж, орших орон ба амьдрах хөрөнгө үгүй, зөвхөн доорд зэргийн бичгийн албыг хааж, амиа тэжээн, намайг бага дор үүрч дүүрч, айл хэсэн, элдэв зүйлийн зовлонг эдлэн явсан бөгөөд үүнээс миний бие бага наснаас энэхүү  харгис этгээдийн хөнөөлийг хүртэж, хорыг мэдэн, мөнхүү ардын дарлагдал хэмээгч иймийг амсаж танилцан, бие сэтгэл ядуу ангийн чанараар бойжсон бөгөөд дараа бичгийн явдлыг оролдож, албан хаах зэргээр явсаар бүхий дор гэнэт бидний улс дор ардын хувьсгал дэлгэрэхүй дор энэхүү шинэ байдал ба ардын эрх чөлөөний хэрэг дор оролдохыг санаа тавьж, нам эвлэл ба албаны аль нэгэн хэрэг дор чинээгээр зүтгэн явсаар ирсэн бөгөөд үүнээс тархи ухаан шинээр хүмүүжиж, дараагаар гадаад дор явж, сургууль соёлыг хүртэж, ард түмний хэрэг дор улмаар илүүхнээр тус болох ба хоцрогдсон улсынхаа соёл боловсролыг хөгжүүлэх явдал дор нөхвөр болохыг зорьж, нэгэнт сургуулийн замыг хөөсөн болой. Намайг гадаадын хүмүүс дор өр үүтгэв хэмээсний тухай болбоос өчүүхэн хүн ноднин зун амарлага хийх цаг дор мөнгөөр дутагдахуй дор нэгэн багшаасаа 600 марк урьдчилан авсныг хараахан төлж чадаагүй явсан нь энэ учрыг гаргаж, түр зээлдүүлэн, дараа төлөн гүйцэтгэхийг эрж, харьяат эрхлэгчид мэдүүлсэн ба мөн хүнээр бичүүлсэн тухай дор миний төлөө тэр хүн дор түр төлж өгсөн ба жич эмнэлгийн зүйлээс дөрвөн зуун марк илүү хэрэглэсэн боловч тэр тухай учир ялгавартай зүйл буй бөгөөд үүнээс өөр тийм явдал үгүй, гагцхүү миний бие насан дор хүрсэн, өрхийг тэргүүлсэн хүн болох учир амьдарлагын байдал дээр бусад багачуудаас арай ялгавартай байсан болмуй хэмээхээс гадна жич ийм тухай хааш яаш хүмүүс дор өр үүтгэж хэрэг будилаан өдүүлсэн ба улс нэр алдар дор хүргүүлсэн буюу бас зүй бус явсан газар огт үгүй болой. Эл хэргийн тухай ирсэн дараа нэгэнт тодорхойлон мэдүүлсэн ба өрийн чухам хэчнээнийг төлбөөс зохих, хэчнээнийг хэлтрүүлбээс зохихыг харьяат яамнаас зааврыг авч, орон хашаа зэргийг худалдан төлж гүйцэтгэхийг завдан буй агаад ер нь өчүүхэн хүн угаас ядуулгийн дээр сургуулийн замыг хөөж ажил явдлыг нэгэнт хаясны улмаас эдүгээ энд суухуй дор орших орон үгүй зэрэг олон гачигдал бүхий байдал байх учрыг товч гаргасугай. Энэ завсар Герман дор хоёр жил илүү суухуй дор юуны урьд чухал болох хэл бичиг ба элдэв бэлтгэлийн зүйлээс төлөв төсөөлөн мэдэж, чинагш явах зам дор орсон бөгөөд хоёр гурван жилд дунд сургуулийн бэлтгэлийг гүйцэтгээд чинагш дээд сургууль дор гурав дөрвөн жил явж, ерөнхий эрдэм боловсролын зүйл ба шинжлэхүй ухааны зүйлийн дээр тухайлан хэл бичгүүд ба яруу найруулга, сонин сэтгүүлийн зүйлийг судалж гүйцэтгэхийг зорьж, үүний урьд харьяат яамнаас зөвшөөрлийг авч, нэгэнт бэлтгэлийн сургууль дор эхлэн ороод байсан агаад одоо ч энэ ёсоор сургуулилахыг хүсэхийн тул эл байдал учрыг хянан толилж, өчүүхэн хүнийг харьяат яамны буюу эсвээс Судар бичгийн хүрээлэнгийн эрдэмтнийг бэлтгэх орноор эдүгээ гэдрэг явуулж, зохих зааврыг өгч сургуулилуулан, миний монгол ардын эрх чөлөөг улмаар мандуулж, эрдэм соёлыг хөгжүүлэх хэрэг дор чинээгээр зүтгэх хэмээсэн туйлын бодлогыг хөсөрдүүлэх үгүй боловсруулан хэрэглэхийг эрж, элдэв дор улмаар сахилга болгоомжийг бататган явж идэвх хичээлийг гарган, зорьсон хэргийг гүйцэтгэхийг батлан мэдүүлсүгэй хэмээхээс гадна сургуулийн хажуугаар тэндэх сурагчдынхаа дунд улс төрийн тухай нэвтрүүлэх гүйцэтгэх явдлыг тусгай заавраар зүй зохис дор нийлүүлэн гүйцэтгэж байх ба сурагчдын сэтгүүлийг гаргаж харилцан байх, жич сониныг сурвалжлах зэрэг ажлыг даалгаваас хүлээн гүйцэтгэхийг хүсэх явдлыг хамтаар гаргасугай.

	 

	Нацагдорж

	19 (1929) дүгээр он 8 сарын 26

	 

	
Эмэгтэй сурагч Пагмадуламаас 

	 

	Монгол улсын ардыг гэгээрүүлэх яамнаа мэдүүлэх учир: 

	 

	Өчүүхэн хүн арван зургаадугаар онд Герман улс дор сургууль дор одоод, энэ хавар цаг нөхрийн хамт дуудсаныг дагаж, нэгэнтээгүүр биеийн өвчнийг сувилаар ирсэн бөгөөд энэ тухай элдэв учрыг манай нөхрөөс тодорхойлон мэдүүлсэн тул өгүүлэх юун. Миний бие хоёр жил илүү Герман дор сургууль дор суухуй дор хэл бичгийг төсөөлж, басхүү бүсгүйчүүдийн тусгай сургууль дор явж байсан бөгөөд тухайлан цус зэргийг шинжих зэрэг лабораторийн ажлыг үйлдэх ба эмчийн дэргэд туслах, ариун цэврийг хамгаалах явдлыг гүйцэтгэх ийм нэгэн эмнэлгийн сургууль дор орохыг завдаж байсан нь одоо буцаж эл сургуулийг хоёр гурван жилд төгсгөн, бүсгүйчүүдийн хоцрогдсон байдлаас хагацуулж, тус улсын боловсролын явдлыг хөгжүүлэх хэрэг дор өчүүхэн нөхвөр болсугай хэмээсэн үнэнхүү зорилгыг гүйцэтгэхийг хүсэхийн тул эл байдал учрыг толилж, харьяат яамны буюу Эрүүлийг хамгаалах газрын орон тоогоор эдүгээ эгүүлэн илгээж, сургуулилуулан үүсгэснийг хоёрын хооронд хоосоор болгон орхигдуулах үгүй болгохыг эрсүгэй.

	 

	Сурагч ПАГМАДУЛАМ

	Арван есдүгээр он есөн сарын зургаанаа

	Сурагч Нацагдоржоос

	 

	
Монгол ардын намын төв хорооноо мэдүүлэх учир

	Өчүүхэн хүн  16 дугаар онд Ардыг гэгээрүүлэх яамнаас томилогдон, Герман улс дор сургууль дор одоод, энэ хавар цаг мөн яамнаас дуудсаныг дагаж, нэгэнтээгүүр биеийг засахаар ирээд буй бөгөөд гэтэл одоо болбоос сургуулийн цаг нэгэнт болж буй үүнд, даруй эгж очиж, янагш сургуулилахын тул энэ тухай элдэв байдал учрыг тодорхойлбоос намайг дуудсаны шалтгаан нь:

	Нэгдүгээр дор: язгууртны этгээдийг татах дор оролцуулсан ба басхүү өр үүтгэв хэмээснээс болсон хэмээх үүнд, би хэдийгээр нэгэн тайжийн хөвүүн боловч миний эцэг нэгэн доорд зэргийн тайж бөгөөд харин тийм нэгэн хуучны төлөв эрс саналтай дээдэс хэмээн дарлаж, доордос хэмээн боолчлогдож байх байдал дор дур үгүй хүн байснаас харьяат хошууны ноён ба туслагч түшмэл нараас өөрсдийнхөө ба хатад хүүхдийнхээ гар хөлийн доор зарцлан талхих хэмээх ба санааны дураар мөлжих буюу зүй бусаар захирах тушаахыг эсэргүүцсэний улмаас амин тэжээлийн мал гэрийг албан гувчуур дор бүрнээ хураалгаад, харин тэдний ашиг тусын тул энэ тэр этгээд дор байгуулж, албанаа хуваагдсан өрийн үүргийг хүлээн хоцорч, басхүү барих байцаах зэргийн дарлагдлыг үзэж, орших орон ба амьдрах хөрөнгө үгүй зөвхөн доорд зэргийн бичгийн албыг хааж, амиа тэжээн, намайг бага дор үүрч дүүрч, айл хэсэн, элдэв зүйлийн зовлонг эдлэн явсан бөгөөд үүнээс миний бие бага наснаас энэхүү харгис этгээдийн хөнөөлийг хүртэж, хорыг мэдэн, мөнхүү ардын дарлагдал хэмээгч иймийг амсаж танилцан, бие сэтгэл ядуу ангийн чанараар бойжсон бөгөөд дараа бичгийн явдлыг оролдож, албан хаах зэргээр явсаар бүхий дор гэнэт бидний улс дор ардын хувьсгал дэлгэрэхүй дор энэхүү шинэ байдал ба ардын эрх чөлөөний хэрэг дор оролдохыг санаа тавьж, нам эвлэлийн ба албаны аль нэгэн хэрэг дор чинээгээр зүтгэн явсаар ирсэн бөгөөд үүнээс тархи ухаан шинээр хүмүүжиж, дараагаар гадаад дор явж, сургууль соёлыг хүртэж, ард түмний хэрэг дор улмаар илүүхнээр тус болох ба хоцрогдсон улсынхаа соёл боловсролыг хөгжүүлэх явдал дор нөхвөр болохыг зорьж, нэгэнт сургуулийн замыг хөөсөн болой.

	Намайг гадаадын хүмүүс дор өр үүтгэв хэмээсний тухай болбоос өчүүхэн хүн ноднин зун амарлага хийх цаг дор мөнгө дутагдахуй дор нэгэн багшаасаа 600 марк урьдчилан авсныг хараахан төлж чадаагүй явсан нь энэ учрыг гаргаж, түр зээлдүүлэн дараа төлөн гүйцэтгэхийг эрж, харьяат эрхлэгчид мэдүүлсэн ба мөн хүнээр бичүүлсэн тухай дор миний төлөө тэр хүн дор түр төлж өгсөн ба жич эмнэлгийн зүйлээс дөрвөн зуун марк хэрэглэсэн боловч тэр тухай учир ялгавартай зүйл буй бөгөөд үүнээс өөр тийм явдал үгүй. Гагцхүү миний бие насан дор хүрсэн, өрхийг тэргүүлсэн хүн болох учир амьдралагын байдал дээр бусад багачуудаас арай ялгавартай байсан болно хэмээхээс гадна, жич энэ тухай хааш яаш хүмүүс дор өр үүтгэж хэрэг будилаан өдүүлсэн ба улсын нэр алдар дор хүргүүлсэн буюу бас зүй бус явсан газар огт үгүй болой. Эл хэргийн тухай ирсэн дараа тус яамнаа тодорхойлон мэдүүлсэн ба өрийн чухам хэчнээнийг төлбөөс зохих, хэчнээнийг хэлтрүүлбээс зохихыг харьяат яамнаас зааврыг авч, орон хашаа зэргийг худалдан төлж гүйцэтгэхийг завдан буй агаад ер нь өчүүхэн хүн угаас ядуулгын дээр сургуулийн замыг хөөж, ажил явдлыг нэгэнт хаясны улмаас энд суухуй дор орших орон үгүй зэрэг олон гачигдал бүхий байдал учрыг товчоор гаргасугай. Энэ завсар Герман дор хоёр жил илүү суухуй дор юуны урьд чухал болох хэл бичиг ба элдэв бэлтгэлийн зүйлээс төлөв төсөөлөн мэдэж, чинагш явах зам дор орсон бөгөөд хоёр гурван жилд дунд сургуулийн бэлтгэлийг гүйцэтгээд чинагш дээд сургууль дор гурав дөрвөн жил явж, ерөнхий эрдэм боловсролын зүйл ба шинжлэх ухааны зүйлийн дээр тухайлан хэл бичгүүд ба яруу найруулга, сонин сэтгүүлийн зүйл гүйцэтгэхийг зорьж, үүний урьд харьяат яамнаас зөвшөөрлийг авч, нэгэнт бэлтгэлийн сургууль дор ороод байсан агаад одоо ч энэ ёсоор сургуулилахыг хүсэхийн тул эл байдал учрыг хянан толилж өчүүхэн хүнийг мөн Яамны буюу Судар бичгийн хүрээлэнгийн эрдэмтнийг бэлтгэх орноор, эсвээс техникийн сургуулиар аж ахуйн яамнаас эдүгээ гэдрэг сургууль дор явуулах эшийг олгож, зохих зааврыг өгч сургуулилуулан, миний монгол ардын эрх чөлөөг улмаар мандуулж, эрдэм соёлыг хөгжүүлэх хэрэг дор зүтгэх хэмээсэн туйлын бодлогыг хөсөрдүүлэх үгүй боловсруулан хэрэглэхийг эрж, элдэв дор  улмаар сахилга болгоомжийг бататган явж, идэвх хичээлийг гарган, зорьсон хэргийг гүйцэтгэхийг батлан мэдүүлсүгэй хэмээхээс гадна сургуулийн хажуугаар тэндэх сурагчдын дунд улс төрийн тухай нэвтрүүлэх гүйцэтгэх явдлыг тусгай заавраар зүй зохис дор нийлүүлэн гүйцэтгэж байх ба сурагчдын сэтгүүлийг гаргаж харилцан байх, жич сониныг сурвалжлах зэрэг ажлыг даалгаваас хүлээн гүйцэтгэхийг хүсэх явдлыг хамтаар гаргасугай. Ийнхүү учрыг харьяат Ардыг гэгээрүүлэх яамнаа нэгэн адил мэдүүлсэн учрыг мэдэгдсүгэй. 

	 

	19 (1929) дүгээр он 9 сарын 6-наа

	Эмэгтэй сурагч Пагмадуламаас

	 

	
Монгол ардын намын төв хорооноо мэдүүлэх учир

	Өчүүхэн хүн 16 дугаар онд Ардыг гэгээрүүлэх яамнаас томилогдон, Герман улс дор сургууль дор одоод энэ хавар цаг нөхрийн хамт дуудсаныг дагаж, нэгэнтээгүүр биеийн өвчнийг сувилахаар ирсэн бөгөөд энэ тухай элдэв учрыг манай нөхрөөс тодорхойлон мэдүүлсэн тул өгүүлэх юун. 

	Миний бие хоёр жил илүү Герман дор сургууль дор суухуй дор хэл бичгийг төсөөлж, басхүү бүсгүйчүүдийн тухай тусгай сургууль дор явж байсан бөгөөд тухайлан цус зэргийг шинжих зэрэг лабораторийн ажлыг үйлдэх ба эмчийн дэргэд туслах ариун цэврийг хамгаалах явдлыг гүйцэтгэх ийм нэгэн эмнэлгийн сургууль дор орохыг завдаж байсан нь одоо буцаж, эл сургуулийг хоёр гурван жилийн дотор төгсгөн, бүсгүйчүүдийн хоцрогдсон байдлаас хагацуулж тус улсын боловсролын явдлыг хөгжүүлэх хэрэг дор нөхвөр болсугай хэмээсэн үнэнхүү зорилгыг гүйцэтгэхийг хүсэхийн тул эл байдал учрыг толилж, мөн Яамны буюу Эрүүлийг хамгаалах газрын орон тоогоор эдүгээ эгүүлэн илгээж сургуулилуулах эшийг олгож үүсгэснийг хоёрын хооронд хоосоор болгон орхигдуулах үгүй болгохыг эрсүгэй. 

	Ийнхүү учрыг харьяат Ардыг гэгээрүүлэх яамнаа нэгэн адил мэдүүлсэн учрыг мэдэгдсүгэй.

	
Д. Нацагдоржийн өргөдөл

	Шинжлэх Ухааны Хүрээлэнгийн тэргүүлэгчид танаа

	Өчүүхэн хүн тус улс дор ардын засгийг тулгар байгуулагдсан үеэс эхлэн тус улсын аливаа хүнд хөнгөн ажил дор зүтгэн явсан бөгөөд дараа арван таваас хорьдугаар он хүртэл гадаад дор сургуульд сууж, үндэсний соёл боловсролыг хөгжүүлэхүй дор нэгэн хүчин болохыг оролдсоор ирсэн бүлгээ. Түүнээс хойш мөн энд тэнд албан ажил дор явсаар эцсийн үе дор тус хүрээлэн дор оюутан, орчуулагч зэргийн ажлыг удаа дараа хүлээсээр эдүгээ хүрэв. Гэтэл сүүлчийн үе дор тамир тэнхээ нэн сул болж, зүрх ба судас мэдрэлийн өвчин дор нэрвэгдэн, ажил хийхүй дор хүчин чадал гарган чадах нь нэн ч дорой болсон агаад, үүнээс хойш тус улсын олон нийтийн ба соёл боловсролын явдал дор улмаар зүтгэн оролцож, тус хүргэсүгэй хэмээх авьяас хүсэл их боловч биеийн эрүүлийн байдал ийнхүү сайн үгүйн учраас улс дор хариулбаас зохих ажлыг хангалттайгаар гүйцэтгэж чадах үгүй буюу, мөн ч өөрийн зүтгэсүгэй хэмээх хүслийг биелүүлж чадах үгүй дор хүрсэн минь үнэхээр гашуудалтай. Үүнд: арга буюу эмчээс лавлаваас, даруй түргэнээ боловсронгуй эмнэлэг, амралт дор шүтэж сувилуулахгүй аваас эдгэрэн чадах үгүй хэмээх тул эл учрыг гаргаж гуйх нь: 

	Өчүүхэн хүн дор өвчин засуулах зөвшөөрлийг олгож, эмнэлгийн ба замын зардлыг талбин, ирэх хоёр сарын нэгнээс эхлэн, гурван сарын хугацаагаар СССР дор илгээж, тэндхийн боловсронгуй эмч ба аргыг шүтэж, эрүүл эсэн болж ирсэн төдий тус улсын олон нийтийн ба соёл боловсролын ажилд эрчимтэй зүтгэхүй дор тус болгох ажаамуу.

	 

	25 оны 1 сарын 23 

	Нацагдорж

	
Д. Нацагдоржийн 27(1937) оны өргөдөл

	27 - 4 - 28-наа

	 

	Харьяат Шинжлэх Ухааны Хүрээлэнгийн дарга нар танаа 

	Эдүгээ миний бие сурлага мэргэжлийг дээшлүүлэхээр Ленинград хотноо одохын замын зардал ба хувцасны үнийг 5, 6, 7 сарын цалингийн хамт талбин олгомуу.

	Нацагдорж

	 

	Ногоон бэхээр бичсэн өргөдлийн хажууд: 

	“Нацагдоржийн биеийг нэгэнт явуулахаар хэлэлцэн тогтсон тул замын зардал ба таван сарын цалинг олгож, хойшдын цалинг жич тухай бүр гуйвуулж байсугай.

	Банзрагч” хэмээн сурагч ягаан бэхээр цохолт хийжээ. Мөн “Үүнд 1 сарын цалин 300 төгрөг” гэж хэн нэгэн Д. Нацагдоржийн өргөдлийн хуудаснаа сурагч ягаан бэхээр бичжээ.

	 

	

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Автоматаар үүсгэсэн тайлбар]

	 

	 

	 

	
2006 оны хэвлэлийн Хэвлэн нийтлэлийн мэдээлэл:

	Дашдоржийн Нацагдорж

	 

	ЗАХИДАЛ ӨРГӨДӨЛ

	 

	Хэвлэлд бэлтгэсэн Д. Цэдэв

	 

	“Цагаан бамбарууш” хэвлэлийн газар эхийг бэлтгэв. 

	Хэвлэлийн газрын ерөнхий редактор Жалайр М. Баттөгс

	Хавтасны загвар, монгол бичгийн бичвэрийг Ц. Тамир хийв. 

	Компьютерт шивж, эхийг бэлдсэн Бамбар

